
				এই পৃষ্ঠাটোৰ বৈধকৰণ হৈছে
৫৫
কুমৰ হৰণ





এড়িয়া নযাইবো  গলত ধৰিবো
 ৰাজাৰ আগক নিবো।

হাতক বান্ধিবো  চুলত ধৰিবো
 চোৰ বুলি নিয়া দিবো॥

ঊষায়ে শুনিয়া  মাতন্ত খঙ্গিয়া
 নমাত কুঁজী গৰ্ব্বিয়া।

চুলত ধৰিয়া  গালত মাৰিয়া
 খেদাইবো বাজ কৰিয়া॥

যাস মান বুজি  নমাতিবি কুঁজা
 প্ৰহাৰ নলবি খুজি।

চৱৰেক মাৰি  দান্ত সব সাৰি
 খেদাইবো মানস সুজি॥

ঊষাৰ বচনে  ক্ৰোধ কৰি মনে
 গৃহৰ বাহিৰ ভৈল।

কোপে অপমানে  বাতুল গিয়ানে
 ৰাজাত জনাইবে গৈল॥

হৰিত ভকতি  হোক শুদ্ধমতি
 ভাগৱতে কৰা ৰতি।

শ্ৰীচন্দ্ৰ ভাৰতি  পদ নিগদতি
 কৃষ্ণৰ চৰণে গতি॥

